
	1. Անվտանգության խորհուրդ
	21.12.2022թ.

	
	N 42216-2022

	Դիտողություններ և առաջարկություններ չկան:  

	Ընդունվել է

	2. Քաղաքացիական ավիացիայի կոմիտե
	21.12.2022թ.

	
	N 1.1/10/6369-2022

	Դիտողություններ և առաջարկություններ չկան:  

	Ընդունվել է

	3. ՀՀ ազգային անվտանգության ծառայություն
	03.01.2023թ.

	
	N 11/2

	«Պաշտոնատար անձանց գործունեության ապահովման, սպասարկման և սոցիալական երաշխիքների մասին» Հայաստանի Հանրապետության օրենքում փոփոխություն կատարելու մասին ՀՀ օրենքի նախագծով առաջարկում ենք ուժը կորցրած ճանաչել օրենքի 7.9-րդ հոդվածի 2-րդ մասը՝ հաշվի առնելով այն հանգամանք, որ օրենքի 7.9-րդ հոդվածի նոր խմբագրությամբ շարադրվող 1-ին մասից արդեն իսկ բխում է, որ պաշտոնական պատվիրակություններն օգտվելու են համապատասխան սրահներից։
	Չի ընդունվել
քանի որ օրենքի 2-րդ մասի համաձայն՝ օրենքի 1-ին մասում նշված հատուկ սրահից կարող են օգտվել նաև Հանրապետության նախագահի և վարչապետի պաշտոնական հրավերով ժամանած պատվիրակության անդամները, իսկ նախագծով առաջարկվող լրացումը վերաբերում է օդանավակայանների պաշտոնական պատվիրակությունների սրահներից պաշտոնատար անձանց և պաշտոնական պատվիրակությունների սպասարկմանը:

	4. ՀՀ արդարադատության նախարարության
պետական-իրավական փորձագիտական եզրակացություն
	23.01.2023թ.

	
	N 27.2/3220-2023

	««Պաշտոնատար անձանց գործունեության ապահովման, սպասարկման և սոցիալական երաշխիքների մասին» Հայաստանի Հանրապետության օրենքում փոփոխություն կատարելու մասին» օրենքի նախագծի 1-ին հոդվածով խմբագրվող 7.9-րդ հոդվածի 1-ին մասի համաձայն՝ Հայաստանի Հանրապետության օդանավակայանների պաշտոնական պատվիրակությունների սրահներից պաշտոնատար անձանց և պաշտոնական պատվիրակությունների սպասարկման կարգը սահմանվում է վարչապետի որոշմամբ, մինչդեռ գործող խմբագրության համաձայն՝ Հանրապետության նախագահը, վարչապետը, Ազգային ժողովի նախագահը, պաշտոնաթող Հանրապետության նախագահը, ինչպես նաև նրանց ուղեկցող ընտանիքի անդամները կարող են օգտվել Հայաստանի Հանրապետության օդանավակայաններում առանձնացված հատուկ սրահից: 
Վերոգրյալից պարզ է դառնում, որ օրենսդիրը գործող կարգավորումներով հստակ թվարկել է այն անձանց շրջանակը, որոնք իրավունք ունեն օգտվելու օդանավակայաններում առանձնացված հատուկ սրահից, մինչդեռ Նախագծով նախատեսվում է սահմանել միայն պաշտոնատար անձանց և պաշտոնական պատվիրակությունների սպասարկման կարգը, որի արդյունքում բաց է մնում այն անձանց շրջանակը, ովքեր կարող են օգտվել օդանավակայաններում առանձնացված հատուկ սրահից, ինչը գտնում ենք խնդրահարույց է: Միևնույն ժամանակ, եթե Նախագծի նպատակն է սահմանել լիազորող նորմ պաշտոնական պատվիրակությունների սպասարկման կարգ սահմանելու համար, առաջարկում ենք՝ հիշյալ լիազորությունը նախատեսել լրացման տեսքով՝ անփոփոխ թողնելով 1-ին մասում առկա կարգավորումները:
	Ընդունվել է
Նախագիծը խմբագրվել և լրացվել է նոր՝ 4-րդ մասով։

	4. Վարչապետի աշխատակազմի 
պետաիրավական վարչություն

	02.02.2023թ.

	
	N 02/06.5/3729-2023

	Գործող կարգավորումներով համապատասխան անձանց ընտանիքի անդամներին, ինչպես նաև պաշտոնաթող նախագահներին ևս իրավունք է վերապահվում օգտվել Հայաստանի Հանրապետության օդանավակայաններում առանձնացված հատուկ սրահից: Նախագծով վարչապետին համապատասխան կարգ սահմանելու լիազորություն վերապահող դրույթում, սակայն, վերոնշյալ սուբյեկտներին անդրադարձ արված չէ, ինչը լրացուցիչ հիմնավորման կարիք ունի:

	Ընդունվել է մասնակի,
Նախագծում «պաշտոնատար անձանց» բառերից հետո լրացվել է «, նրանց ընտանիքի անդամների» բառերով։
Գործող կարագավորումների համաձայն՝ անձանց ընտանիքի անդամներին, ինչպես նաև պաշտոնաթող նախագահներին իրավունք է վերապահվում օգտվելու օդանավակայաններում առանձնացված հատուկ սրահից (այլ կերպ կոչվում է նախագահական կամ կառավարական սրահ), իսկ նախագծով առաջարկվում է վարչապետի որոշմամբ սահմանել պաշտոնական պատվիրակությունների սրահներից օգտվելու կարգ։ Տվյալ դեպքում խոսքը գնում է երկու տարբեր սրահների մասին: Նախագծով առաջարկվող լրացումը վերաբերում է ոչ թե հատուկ սրահին, այլ պաշտոնական պատվիրակությունների սրահին (VIP սրահ):

	5. Վարչապետի աշխատակազմի 
իրավաբանական վարչություն
	02.02.2022թ.

	
	N 02/06.5/3729-2023

	Նախագծով օրենքում լրացվում է դրույթ, ըստ որի՝ ՀՀ օդանավակայանների պաշտոնական պատվիրակությունների սրահներից պաշտոնատար անձանց և պաշտոնական պատվիրակությունների սպասարկման կարգը սահմանվում է վարչապետի որոշմամբ: Մինչդեռ, «Պաշտոնատար անձանց գործունեության ապահովման, սպասարկման և սոցիալական երաշխիքների մասին» ՀՀ օրենքի 7.9-րդ հոդվածի 1-ին մասում նշվում է նաև որոշ պաշտոնատար անձանց ընտանիքի անդամների մասին ևս:
Բացի այդ, հարկ է նկատի ունենալ, որ հիշյալ օրենքի 7.9-րդ հոդվածի 3-րդ կետի համաձայն՝ առանձին դեպքերում հատուկ սրահից կարող են օգտվել նաև այլ անձինք՝ վարչապետի որոշմամբ սահմանված կարգով, մինչդեռ լրացվող կարգավորմամբ «այլ անձանց»  որևէ անդրադարձ չկա:

	Ընդունվել է մասնակի,
Տես՝ վարչապետի աշխատակազմի պետաիրավական վարչության եզրակացության հիմնավորումը:
Այլ անձանց վերաբերյալ կարգավորում չկա, քանի որ ԱԳ նախարարությունը, արարողակարգային գործառույթներով պայմանավորված, իրավասու է միայն պաշտոնատար անձանց և պաշտոնական պատվիրակությունների սպասարկման համար։



